
«Хьабиру//Хьапиру» яхача Хьалхарча Азерча термина 
исторически этимологи

Хайринаькъан Бай1аьла

Историкаша дувцачох, хIанзчул 5 эзар 
шу хьалха Малхбузен Азе бахача наха геттара 
Iаткъаш халонаш айттай. Вешта аьлча, вай зама 
оттале ши эзар шу хьалха гучайоал наьха хьал 
хувцадалар хьагойташ йола белгалонаш. Уж ва-
хара халонаш бахьан долаш, шоай доалахьа лаьт-
та долаш баьха дуккха ахархой боахамех бохаш 
моттигаш нийсъеннай. Цахаддаш нийсса эзар 
шера латт Малхбоален Азе из вай дувцаш дола 
хьал. Белгалдаккха деза, цу боахамах беха нах 
вай ювцача регионе кIезига ца хилар а, хIаьта 
хьавIашагIа а бетталуш, цар тоабаш яр а [Исто-
рия древнего мира, 1983. С. 185, 219, 223-224].

Тайп-тайпарча мехкашка (Эбле, Мари, Ала-
лахе, Аррапхе, Хеттий мехка, Угарите, Ассури 
мехка, Палестине, Мисар-мехка) корадаьча шира 
загала йоазонаш тIа цу тоабай цIи хьабиру//хьа-
пиру (дIахо – духхьала хьабиру) аьнна белгалъяь-
ккха я. ХIаьтта моттигашка хьежжа, загала йоа-
зонаш а тайп-тайпарча меттала да. Цхьабакъда, 
хьабиру яха термин массадолча метташка цхьа-
тарра яьзъю, ер я ала ювца кхы башхало а йоа-
цаш. Хьабиру бувцаш дола документаш геттара 
дукха да.

МалагIа, фу бахьан дар, из зама отталца шоай 
доалахьа лаьтташ леладеш паргIата даьха адамаш 
боахамах а, вахарах а дохар?

Дух техкача Iилманхоша дувцар дукхагIча 
даькъе цхьа бахьан да. Из да йоалах ахча телар 
цу хана даьхача къамашта юкъе далар. Декхар 
хьаьрча из дIатакха низ боацача вахархочунгара 
декхара лаьрхIа лаьтта дIадоаккхар.

Белгалдаккха деза, цу г1улакха кхыдола ба-
хьанаш а хилар. Царна юкъе дар тIемаша адамаш 
вахарах дохадар, е кхыдола Iалама низаца дувза-
денна бахьанаш (йокъал оттар, лаьтта агар, хий 
тIадалар, иштта кхы а).

Хьабиру бувцаш дола загала йоазонаш тах-
ка болабеннача Iилманхоша яхачох, цу хьабиру 
аьнна белгалбоахача наьха вахара лардаш тайп-
тайпара хиннай. Из бахьан долаш цу хьакъехьа 
даьча тохкамаш тIа Iилманхоша из цIи дукхагIча 
даькъе тайп-тайпара кхетаяьй.

Цу Iилманхоша яздечох, цхьан метте хьа-
биру яхаш бувцараш боахамах беха, тайпаца-
ра-тукхамцара бувзамаш хаьда, арахьа хьайбаш 
леладеш шоай дезал кхаба гIерта цIендаьй е цу 
тайпара нах ба. ШоллагIча метте, кхуврч боацаш, 

хьайбаш а леладеш, мехкар-мехка а ухаш, шоай 
даьй Iадатах дахаш хинна адамаш да. КхоалагIча 
метте уж ба боахамах беха, мехках баьнна, шоай 
дезалашта напагI лехаш лела нах. ЙиълагIча мет-
те хьабиру кхычахьара тIабаьхка нах ба.

Хьабиру аьнна цIи йоах герз кара а долаш, 
нах бовхарах вахар дилла гIертача гIаьрах. Кхы 
тIа вахара кхыбола аьттув боацаш маьхах тIем тIа 
латтараш а хьабиру яхаш бувц.

Хьабиру яхача терминах йола юкъмоттиг 
нийсъяр хилар 1954 шера хиннача дерригача ду-
нен тIарча ассириологий конференце. 

Цу конференце Iилманхоша барт бир, хьаби-
ру яхача деша маIан тIехьа тIайоагIача ханашка 
укх тайпара кхетадар: «доазув хоададаь, ший 
мехкара ваьнна саг ва; тайпах-тукхамах хаьда, 
ведда лелар ва; гаргалонах, нахах хаьда, шийна 
тIехьа чIир леха отта да воаца саг ва; ший мехка 
вахарах веха, шийна а, ший дезалла а напагI лаха 
кхыча мехка (паччахьалкхе) ваха аьттув леха саг 
ва» [Дьяконов, 1968. С. 23-24; Янковская, 1959. 
С. 42].

Цу массехкача маIанах вай белгадаккха 
дезаш цхьа хIама да. Массача даькъе хьабиру 
кхуврч боацаш, ер я ала тхов-кIийле йоацаш, 
шоай баха моттиг, мохк хийца нах ба. Цар хин-
нача мехкахошка диллача беха дIабаха нах ба уж, 
уж кхаьчача мехка бахачарга диллача – тIабаьхка 
нах ба уж. Хетаргахьа, из да цу термина керттера  
маIан.

ГIалгIай мотт юкъе а боалабеш (г1алг1ай 
метта ларда т1а) хьабиру яха термин тахка эттача 
вайна гучадоалар ер сурт да. Цун ший маIанга а, 
оазага а диллача, ер я аьнна белгалъяккха башха-
ло йоацаш, хьабир яха дош гIалгIай хьавера яха-
ча дешаца цхьа овла болаш, цунца нийсде йиш 
йолаш да. Дош техкача, из массехк даькъах латт: 
хьа – дешхьалхе я, бир//бар (в, й, д) («приход», 
«прибытие») – деша овла ба, хIаьта -б– (-в-) 
классни хьокхам ба.

Цхьаькха цхьа хIама а да белгалдаккха дезаш 
– загала йоазонашка хьабиру яхача деша юкъе 
латтар духхьала цхьа оаз [б] яц. Цун когаметта 
нийслу [в], [п]. Юха а кердадоаккхаргда вай – 
хьалхара [х] яха оаз Iилманхоша артиклаца бел-
галйоаккх, из оаз [хь] хилар хьагойташ [История 
древнего мира, 1983. С. 185; Янковская, 1963. С. 
46, 51]. ХIаьта цхьайолча моттигашка хурритий 
меттала [W] яха оаз [b] санна язъеш хилар тешал 
ду Шпейзера, аьнна яьзду Н.Б Янковская яхача 
Iилманхочо [Янковская, 1959. С. 38].

Лард йолаш дий-хьогI деш дола тешал, аьнна 
шеко хила тарлу. ХIана аьлча, таханарча дени, цу 
замани юкъе 4,5 – 5 эзар шу ха я, из кIезига ха 
а яц. Дувцаш дола къамаш а тайп-тайпара да – 
массане хIана хаьдаяц аьнна, укх дунен тIара лар 
хаьдай цар. ТIаккха гIалгIаша малагIа оагIув бу-
ларгба цу къамашца, оалилга да.

Вай нийсача новкъа долга хьагойт метташ 
тохкаш болча Iилманхоша А.Ю. Милитаревси, 
С.А. Старостинои цу хьакъехьа цхьана баьча бал-
хо. Цига цар яьзду, афразийскийи (семитий къа-
маш а цу юкъе доагIа), къулбаседа-кавказерчеи 
къамий лексика шоайла йистача, цхьатарра оа-
заш йола бIарчча дешай гурмат гучайоал, яхаш. 
ХIаьта дукхагIча даькъе уж культуран терминаш 
хилар а белгалдоаккх цар.

Цу вай дувцача тайп-тайпара долча къамий 
метташта юкъе кхоачам болаш дукха цхьатарра 
оазаш а цхьатарра дешаш а (лексика) нийсдалар 
(бIаь совгIа) уж къамаш цхьан замалахьа шо-
айла гIулакх доагIаш хилара тешал а да, иштта 
мара, кхыча тайпара кхетаде йиш йолаш аи дац, 
яхаш яьзду цар. Из ишта дале, хаттар де доагIа, 
малагIча замалахьа а, малагIча мехка а нийс-
деннад афразийскийи, къулбаседа-кавказереи 
къамаш цхьана дахар. Цу шин Iилманхочо деча 
тешалах, из моттиг хиннай вай зама йолаялале-
хьа V эзар – IV эзар шу хьалха. Цар цIи йоахар 
Хьалхарча Азера ши мохк ба: Къулбаседа Шаь-
мии, Лакхера Месопотамии [Милитарев, Старо-
стин, 1984. С. 34 – 42; Общая лексика, 2007. С. 
876 – 881].

Таханарча дийнахьа историкашта ховш а, 
мотт тохкача Iилман чу этта а да, гIалгIайи, хур-
ритийи, урартийи метташ шоайла гаргало йолаш 
долга [Дьяконов, 1967. С. 165; Дьяконов, Старо-
стин, 1988. С. 203; Иванов, 2007. С. XVII-XXIII]. 
Цу хьакъехьа вай тохкаш йолча хьабиру яхача 
терминаца дувзаденна да хурритий χaB-an «идти, 
пойти» (укхаза [В] моллагIа йола мукъаза оаз я) 
[Старостин, 2007. С. 747].

ГIалгIай меттала: хьа-в-а (б, й) «прийти»; 
хьавар (хьабар, хьайар) «приход», «прибытие») 
[Ингушско-русский словарь, 2009].

Хурритий χaB-an яхача дешан геттара гарга 
да цу овлан тIара дола нохчий дош. Нохчий ме-
талла да-н (б, в, й) яхилга эрсий меттала «явить-
ся», «прийти», «приехать», «прибыть» яхилга 
да [Чеченско-русский словарь, 2000].

Ширача жугтий меттала а долаш да из дош 
‛abar, «перейди» яха ма1ан а долаш [Грилихес, 



филологические науки стр. 79

1996]; жугтий метта гарга болча Iарбий меттала 
яхача деша ма1ан «переходить» яхилга да (укха-
за белгалдаккха деза цхьаькха; ‛abаru яха дош 
Iабару деша деза, х1ана аьлча, [‛] яхача хьаракаца 
белгалъяь оаз гIалгIай грамматике [I] хьаракаца 
белгалъю оаз я).

Ширача жугтий меттала вай ювцаш йола 
хьабиру яха термин Товрата тIа а йолаш я. Цул 
совг1а, вай белгалдаьккха маIан да цу деша та-
хан а хувцам боацаш. Термин хьабиру кхыдолча 
метташта дIайицъеннаяле а, жугтий метта юкъе 
йолаш я. Цул совгIа – жугтий къаман цIи хиле 
дIаотт из дош. Цул т1ехьаг1а тIехтохаме ц1и хул 
цу ц1ерах. Из жугташа шоаш а белгалдоаккхаш 
да. ТкъестлагIча бIаьшере вIашагI а кхийтта, 
жугташа барт бир, цу къаман цIера «тIехтохама 
маIан» хьалха ца даха. Тахан эрсий металла жуг-
тех йоаккха «еврей» яха цIи энглизи «hebrou» 
яхачар хьаийца я. ХIаьта энглизи меттала из ми-
чара енай тахка хала дац – из вай ювцаш йола 
хьабиру я [Джонс, 2001. С. 20 – 28; Авдиев, 1948. 
С. 330, 334; История Древнего Востока, 2001. С. 
222, 233].

ЦIихезача Iилманхочо И.М. Дьяконовс яьзду, 
кхо эзар шу хьалха хурриташ Палестине жугташ-
ца цхьана баьхаб яхаш а, хана йIоахалах уж семи-
ташца дIав1ашаг1ъийннаб яхаш а. Вай вувцача 
Iилманхочо дIахо белгалдоаккх, кханаIана къамех 
(эрсий меттала «кена‛аниты», е «ханаанеи» оал 
царех) шоай хана жугтий хьакъаьста хилар. Ишт-
та цо белгалдоаккх, вай дувца хьал оттале хьалха 
кханаIана къами хурриташи цхьана бахар а, хур-
ритий мотт бахьан долаш цар метта оазаш хувца-
ялар а. ХIаьта метта оазаш а хувцалуш кханаIана 
метташта хурритий мотт Iаьткъабале [Дьяконов, 
1967. С. 116, 333; Фрондзароли, 1985. С. 155], 
цар метта юкъедена дуккха а хурритий дешаш 
хила деза. Дукха къоарг а ца луш, тIагIолла баьча 
тохкамо а хьагойт из бакъхилар. Масала, ширача 
жугтий металла ḫaχam (ḫaχamim, ḫeχamim) яхача 
деша ма1ан эрсий меттала «мудрый» яхача деша 
ма1ан да (ḫ=хь) [Грихилес, 1996]. Х1аьта гIалгIай 
меттала «хьехам» яхача деша ма1ан эрсий метта-
ла, ховш ма хиллара, «нравоучение», «наставле-
ние», «проповедь» яхача дешай ма1ан да [Ингуш-
ско-русский словарь, 2009].

Эблаитий (семитий) меттала BA-NA-A \ 
banaya\ яхача деша ма1ан эрсий меттала «создал» 
яхача деша ма1ан да [Дьяконов, 1985. С. 335, 347]. 
Х1аьта из эблаитий мотт геттара гарга ба нохчий 
метта; из дика гуш да нохчий дан (бан, йан, ван) 

яха, эрсий меттала «сделать, делать», «постро-
ить, строить» яха ма1ан дола [Чеченско-русский 
словарь, 2000] дешаш цу лакхе вай хьоахадаь-
ча (BA-NA-A \ banaya\) дешаца дистача. Х1аьта 
гIалгIай меттала бе (де, йе, ве) яха хандош эрсий 
меттала «делать, сделать», «построить, строить» 
яхача хандешай ма1ан долаш да [Ингушско-рус-
ский словарь, 2009].

Цхьаькха масал а доаладергда вай. Эблаитий 
металла ḫa-zi-zú, ḫa-zi-zu-um яхача деша ма1ан 
эрсий меттала «понимание» яхача деша ма1ан 
да [Фрондзароли, 1985. С. 149]; хIаьта аккадий 
(семитий) меттала ḫasīsu яхача деша ма1ан эрсий 
меттала «мудрый», «памятливый» яхача деша 
ма1ан да. Х1аьта ḫasīs яха дош эрсий меттала 
«слух», «память» яхача дешай ма1ан долаш да 
(ḫss «помнить») [Дьяконов, 1967. С. 127, 207].

Из термин нахски метташца ювзаенна йолга 
белгалду 1илманхоша а. «Хурритт.-урарт. *xas-: 
хуррит. xaz– «слышать», урарт. xas – «слышать, 
слушать»… бацб. Хас’-, чечен. Хaz-» [Дьяконов, 
Старостин, 1988. С. 185; Дьяконов, 1967. С. 167]. 
Цу 1илманхоша белгалдаьча дешашта 1от1атоха 
деза эрсий меттала «слышать, услышать» яха ма-
1ан дола г1алг1ай хаза яха дош а.

Г1алг1ай хаза яхача деша овла а, маIан а до-
лаш дош да шумерий меттала а. Шумерий дош 
ğizzal-ag эрсий меттала «слышать, обращать 
внимание» яхача дешай ма1ан долаш да (нийсса 
таржам дича, «ухо делать» хул цох). Цул совг1а, 
ğizzal яха дош эрсий меттала «понимание» яха-
ча деша ма1ан долаш да, х1аьта укхаза ([ğ]=[гI]) 
[Канева, 2006. С. 211; Хайров, 2013. С. 47 – 49]. 
Цудухьа шумерий ğizzal-ag яха дош г1алг1ай 
меттала «д1ахаза» яха ма1ан долаш да, (вешта 
аьлча, «д1акхетаде» яха ма1ан).

Гуш ма хиллара, из дош цу масса долча мет-
ташта юкъе дIаийна да. Х1аьта, хьалхале укх е 
цу меттага я аьнна царех цхьаккхе мотт хьалха-
боаккхилга а, е цу тIехь цхьа соцам белга а дац 
укх балха хьашташка а боарамга а диллача. Цу 
хьакъехьа дух тIа довла дезаш хуле, из термин 
къаьстта ше дIахо тахка йоагIа. Амма, истореца 
ювзаенна йола терминаш тохкаш вола Iилманхо 
цу тIехь ший декхар кхоачашдаь ваьннав, хIаьта 
дIахо из болх дIабахьа а, цу хьакъехьа соцам 
бе а безараш къаьстта филологаш (грамматис- 
таш) ба.

Ширача замалахьа йовзаш хинна терминаш 
тохкаш баь ер болх боккха ба ала йиш яц. ХIаьта 
а, оттаяьча массехк деша исторически этимоло-

Художественное своеобразие поэзии Рамазана Цурова

Ялхароева М.А.

Ключевые слова. Индивидуальность, дух, душа, идеалы, гражданственность.
Аннотация. Работа посвящена творчеству Рамазана Цурова, особенностям его творческого дара, 

творческой индивидуальности поэта. Данная работа, несомненно, обогатит наши представления об 
ингушской литературе.

Любой художник привлекает нас, прежде 
всего, индивидуальностью, художественным сво-
еобразием. Талантливый писатель всегда будет 
искать и, бесспорно, найдет свой, неповторимый 

путь самовыражения.
В.Г. Белинский писал, что «приступая к из-

учению поэта, прежде всего, должно уловить, в 
многообразии и разнообразии его произведений, 

гес кхоачам болаш хьагойт хьалаьца никъ ний-
са хилар. Цу хьисапе гIалгIай мотт тохкаш деш 
дола балхаш чIоагIа лоархIам болаш а, тIехьа 

тIайогIача хана вай къаман истори довзара пай-
дане хургдолаш а да.


